Wilma Likken - De Swartschacker* un de Eekster*

Dat harr al Tradition ... Unner dat Dack an de Huuseck bode elke Jahr
en Amselpaar sien Niist. Sobold de Siinn in 't Vorjahr en Spierke
warmer scheen, sach man de Swartschackers blot noch tosamen
flegen. Dat sach alltied™ ut, as wenn se hor Bliedskupp dver dat Enn

up uns Pergola, stuuv tegendver van dat Dack, waar se alltied hor Niist
boden.

Later flogen se denn mit littje Tackjes™ un Moss™ in d' Snabel hen un
her. Se kropen dor de Regengdot unner de Dackpannen. Daar was Bott
for dat Niist. Materiaal funn siik genoog in d' Tuun. Dagenlang gung dat
wieder, bit een van de beid Vogels verswunnen bleev. Dat Wievke harr
Eier leggt un satt up dat Niist to broden. Dat Mannt je harr dat nu
drock. He muss for siik siilvst wat to Eten finnen un ok sien Frau
versorgen. Man of un to wull se ok siilvst up Tour, denn bleev he up dat
Niist sitten. De hele Dag™ gung dat hen un her. Um uns Tuun was en
Wallheeg, daar gaff dat for de Vogels genoog to finnen.

Man richtig drock harren de Vdgelollern dat eerst, wenn de Liittjen
vandag kwemen. Eierschill* lagg denn unnern. Een van de beid was

smaals in dat Niist an 't Foren*, de anner unnerwegens up de Sook. De

hele Dag harren se dat drock. Ik kunn mi dat Spillwark van binnen
bekieken, umdat se alltied eerst up de Pergola satten, bit dat de anner
weer van dat Nist wegfloog. In disse Tied hoorde man de Amsels
haast neet mehr singen. Blot of un to satt een boven up dat Huusdack
un sung savends en Leed.

Man an een Dag harr en Eekster dat Niist funnen. All liittje Végels
harr he haalt un een van de Jungen lagg dood unner dat Nist. Dat was
nu leeg un de Ollern satten de token Dagen triirig up de Pergola.

Enig Dagen later sach ik, dat een van de beid losfloog un mit en Snabel
full Moss toriiggkwamm. Dat Niist wurr weer klaarmaakt, en tweede
Maal Eier leggt un utbroddt, de Jungen grootfoort. Dit Maal gung alls
good un de Truur weer vergeten. In dat Jahr hebb ik mi diibbelt freit,
as de Liittjen dat eerste Maal losflogen ... rut in de Welt un in dat

Leven.

Vokabels:
Swartschacker = Amsel
Eekster = Elster

alltied = immer

smaals = in der Regel, normalerweise

Tackjes = kleine Zweige
Moss = Moos

de hele Dag = den ganzen Tag
Eierschill = Eierschale

an 't Foren = am Fiittern

Truur = Trauer

Zum Nachschlagen weiterer Vokabeln empfehlen wir das Plattdeutsch-
Hochdeutsche Online-Wérterbuch der Ostfriesischen Landschaft:

www.platt-wb.de

